
Herrera pasealekua hobetzeko obrak kontratatzeko espedientea

onartu da
Espaloi zabalago bat eta aparkaleku berri bat eraikiko dira, ingurunearen
irisgarritasuna hobetzeko xedearekin

Tokiko Gobernu Batzordeak onartu du Herrerako Pasealekua, 49etik 71ra, hobetzeko
obrak kontratatzeko espedientea, Harria Parkarean ondoan (Pikabea). Proiektua
Alvaro Garcia Gonzalezek idatzi du, eta 395.000 euroko lizitazio-aurrekontua du.
Exekuzio epea lau hilabetekoa da.

Herrerako pasabidean 49-71 zenbakien eta Harria parkearen artean dagoen
sekzioa aldatuko da, ingurune horretako irisgarritasuna hobetuko dela bermatzeko.
Hala, parkeko euste-hormaren eta bateriako aparkalekuaren artean dagoen espaloi
txikia kenduko da, eta espaloi berri bat eraikiko da etxebizitzetatik hurbilen dagoen
eremuan. Espaloi honek bi metroko zabalera izango du.

Halaber, ibilgailuak zirkulatzeko bi noranzko gune bat antolatuko da. Honek bi errei
izango ditu eta errei bakoitzak 2,75 metroko zabalera izango du. Honetaz gain,
baterian aparkatzeko gune bat egingo da, 5 metroko sakonera izango duena. Eraikiko
den espaloi berriaren eta dagoen hesiaren artean espaloiari eusteko zokalo txiki bat
eraikiko da, eta haren gainean baranda bat eta proiektatutako argi puntuak jarriko dira.

Diru-laguntzak erretirodunen elkarteei, energia gastuei aurre egin ahal izateko

Tokiko Gobernu Batzordeak onartu du erretirodunen elkarteentzako diru-laguntza
osagarrien deialdia 2022 urterako, 121.800 euroko zenbatekoarekin.

Diru-laguntza osagarri honen deialdia egiten da, 2022ko ekitaldirako, elkarte hauek
argi eta gas gastua beren gain hartu ahal izan dezaten, programatutako jardueretarako
lokalak irekita eduki ahal izan ditzaten, eta topaleku izaten jarrai dezaten.

Erretirodunen eta aurre erretirodunen irabazi asmorik gabeko elkarteek jaso ditzakete
diru laguntza horiek, betiere elkarte horietan adineko pertsonek beren jarduera
autoantolakuntza bidez garatzen badute, eta udal sareko lokaletan egoitza badute -
udal titulartasuneko edo bestelako titulartasuneko lokalak izanik ere-.

Nolanahi ere, egoitza horien jardun esparrua Donostiako udalerria izango da, eta parte
hartzea eta zahartze aktiboa sustatu beharko dute.

Etxez etxeko laguntza zerbitzuko profesionalen prestakuntza

Tokiko Gobernu Batzordeak onartu du etxez etxeko laguntza zerbitzuko profesionalei
prestakuntza programa emateko zerbitzua kontratatzeko espedientea.

Lizitazioaren aurrekontua 50.900 €-koa da, eta gauzatzeko epea, kontratua
formalizatzen den  egunetik  2023ko  urriaren 31ra bitartekoa  da.

Next Generation funtsek finantzatutako programa honen helburua etxez etxeko
laguntzaileen gaitasun profesionalak, teknikoak eta zeharkakoak hobetzea da,
mendekotasuna duten pertsonek beren etxeetan behar dituzten iraupen luzeko
zaintzez arduratu ahal izateko, pertsonarengan oinarritutako arretaren esparruan.

Felipe IV-eko kolektorea
Tokiko Gobernu Batzordeak onartu du Felipe IV-eko bikoitien guneko kolektore
berritzeko eta Eustasio Amilibian Marinel Plazaren euri-uren sarearen lotura hobetzeko

proiektua.

Girder Ingenieros S.L-k idatzi du proiektua. Aurrekontua 302.700 eurokoa da, eta
exekuzio epea 3 hilabetetakoa.

Zama kamioia suhiltzaileentzat

Tokiko Gobernu Batzordeak onartu du PSISZentzat garabi hidraulikoa eta elurra
kentzeko plaka dituen zama-kamioia hornitzea.

Lizitazio aurrekontua: 159.720 euro. Eta entrega epea: 10 hilabete.

Donostian, 2022ko abuztuaren 30ean

